
Iinyosi zithoma ipilo zimaqanda. Amaqanda 
ayaphandlesa, abemaqaphasi atjhuguluka 
abe ziinyosi. 

Iinyosi zinunwana ezimajadu. Zimbala 
osarulani sarhawuda begodu zinamabhande 
azotho. 

Imizimba yeenyosi ihlukene kathathu; 
kunehloko, isifuba namathumbu.

Zinamehlo amahlanu. Mabili wawo makhulu. 

Bese zinemilenze esithandathu. Imilenze 
le inemisebenzi ehlukileko efaka hlangana 
ukuhlanza iimpondo zazo, ukukakarela izinto, 
nokubuthelela inektha.



4

Kunemihlobo eminengi yeenyosi. Ezivamileko 
ziinyosi zeliju.

Ziphila ngamakholoni afaka hlangana 
indlovukazi yeenyosi. 

Iinyosi zithanda indawo eseduze 
neentjalo namathuthumbo. Lezi iindawo 
zifaka hlangana iingadi, amadlelo 
namahlathi. Nanyana kukukuphi lapha 
kunamathuthumbo khona, iinyosi zinzinza 
lapho. 



6

Indlovukazi yazo ibekela amaqanda 
amanengi, ukungezelela inani leenyosi.

Iinyosi lezi zimajadu ekwenzeni iliju. Iinyosi 
ezibasebenzi zihlwengisa isihlaka, zibuthelela 
ipova nenektha. Zenzela ukondla ikholoni. 

Iinyosi zeliju zikhuluma ngokugida. Nazibona 
amathuthumbo amahle, ziyamemana 
ngokugida. Lokhu kungebanga lokobanyana 
amathuthumbo ngiwo ezithola kiwo inektha 
yazo. 

Iinyosi zinendima eqakathekileko ekuvikeleni 
imvelo ngokusiza bonyana iintjalo zimile. 
Ngesikhathi iinyosi zidla inektha, zibuthelela 
ipova bese ziyisa ekhaya. Iinyosi zithwala 
ipova ngeenyawo nangemizimba ukusuka 
ethuthumbeni linye ukuya kelinye. 

Enye ipova iyakhithika endleni eya ekhaya. 
Lokho kwenza bonyana amathuthumbo 
ahlume eendaweni ezinengi. 

Nazifi ka ekhaya, zisebenzisa ipova nenektha, 
ezizithwele ngemathunjini wazo weliju 
ukwenza iluju.

Iinyosi zeliju ngizo kwaphela ezikhiqiza 
ukudla bonyana abantu badle. Iliju 
linetjhukela, begodu limnandi. Kesinye 
isikhathi kusetjenziswa lona esikhundleni 
setjhukela. Begodu lisetjenziselwa 
nokupholisa amanceba ngokuwezesa ngalo. 

Nasibona iinyosi ziphapha, asikhumbule 
bonyana ngizo eziqalene nokwenza iliju, 
nokutjala amathuthumbo. 


